
18.oktober. 2017              UKA 2017/42  

Inatsisartut Suleriaasianni § 36 naapertorlugu apeqquteqaat aallaavigalugu oqallisissiaq 

imaattoq saqqummiuppara:  

Qanoq iliorluta mingutsitsineq annikillisarniarlugu eqqaanermut atortut puussiat 

plastikiusut atorunnaariartortinnissaannut suliniuteqassanerluta apeqquteqaat 

aallaavigalugu Inatsisartunut oqallisissiassatut siunnersuut.                                 

(Inatsisartunut ilaasortaq Mimi Karlsen, Inuit Ataqatigiit) 

Plastikkinik atuinerput pillugu Inatsisartunut ilaasortap Mimi Karlsen-ip oqallisissiatut 

qaqitaanut Partii Naleqqamiit qujavugut, imatullu oqaaseqarfigissavarput. 

Eqqaamasagut malillugit Inatsisartuni siusinnerusukkut tamanna annertuumik aamma 

eqqartorneqarnikuuvoq aallaallumi pappilissanik sanaat puussiatut ilusillit 

atorneqaleraluarnikuullutik, soormitaavaana qaangiussimasoq. 

Tassami naluneqanngitsutut  Nunatta iluani, avatitsinnillu tikisitarpassuatsinnut aammalu 

Nunami kilisaatinilu tunisassiornikkut, puussianik atuinerput annertoorujussuusoq. 

Misissorneqartariaqarpoq  puussianut taartaasinnaasunik ussissunik, kisianni arrorsinnaasunik 

aammalu taamaattoqarsimappat akimikkut unammillersinnaasunik nassaassaqarnersoq. 

Tassami tunisassiortortagut annertuunik tamakkuninnga atuisut aamma eqqornaveersaar-

nissaat aamma eqqaamaneqartariaqassammat unammilleqatiginnerup aqqani. 

Taamaattuminguna taartaasinnaasunik aammalu akimikkut unammillersinnaasunik misissu-

eqqusisugut, sukaterivallaalersigata neriulluta taartaasinnaasunik arrorsinnaasunik nassaar-

toqarumaartoq. 

Taamatut oqaaseqarluta naakkaluamik,  oqallissaarisumut qujaqqippugut. 

Henrik 

   



2 

 

 

 


